
Ҳозирги илм-фан тараққийлашган даврда кимё фанида ҳам жадал ишлар 

амалга оширилмоқда [1-2]. Кимё-моддалар ва уларнинг хоссаларини 

ўрганувчи фандир [3]. Кимёвий моддалар хоссаларини ўрганишда кўпинча 

бирикмалар эритма шаклига ўтказилади [4-8]. Чунки эритмаларда 

молекулаларнинг харакатланиши кузатиш ва текшириш афзалроқ. 

Эритмаларнинг қўлланиш соҳалари жуда кўп бўлиб: саноатда, техникада, 

тиббиётда, озиқ-овқат маҳсулотларини тайёрлашда аҳамияти каттадир. 

Эритмаларни таркибий қисмини ўрганиш ва натижаларни ҳисоблаш 

муҳимдир. Натижаларни ҳисоблашда бир неча хил усуллардан 

фойдаланиш мумкин [8-11]. 

Олий ўқув юртлари кимё лабораторияларида талабалар тажриба 

ишларини олиб боришда ҳам кимёвий бирикмаларнинг маълум 

миқдоридан эритма тайёрлаб олишади [12-16]. Эритмалар тайёрлашда 

эрувчининг массаси ҳисобланиб топилади ва сув ёки маълум эритувчида 

эритилади. Эритмалар концентратсиясини ҳисоблашда бизга самарали 

бўлган кўплаб усуллардан фойдаланиш мумкин. [17-18] 

Қуйида бизга берилган масаланинг яъни эритманинг концентрациясини 

ҳисоблаб топишда осонроқ бўлган баъзи усулларни кўриб чиқамиз. 

200 гр KCl эритмасига 50% ли 400 гр шу туз эритмасидан қўшилганда 40% 

ли эритма ҳосил бўлди. Дастлабки эритма фоиз концентрациясини топинг. 

Пропорция усули. Аввало 400 гр KCl эритмасидаги тузнинг массасини 

топиб оламиз. 

𝑥 =
40 ∗ 50

100
= 200 гр. 

Демак, 200 гр KCl туз эриган екан. Янги 40% ли эритма массаси: 

200+400=600 гр бўлганини ҳисоблаб олиб ундаги тузнинг массаси 

ҳисоблаб топамиз. 

𝑥 =
600 ∗ 40

100
= 240 гр. 

 

пропорциямизни ҳисоблаганда жавоб 240 гр тузи борлигини аниқладик. 

Бундан 400 гр 50% эритмадан KCl тузининг массасини айириб ташлаймиз. 

240 − 200 − 40 гр. 

40 гр 1- эритмадаги тузнинг массаси ва шу массасидан эритманинг % ни 

топиб оламиз. 

𝑥 =
40 ∗ 100

200
= 20 %. 

 

Демак, эритмамизнинг концентрацияси 20% экан. 

Тенглама усули. Худди шу масалани 2-усулда математик усулда ҳам 

ҳисоблаб чиқса бўлади. 

 
х ∗ 200

100
= 2х. 

2х + 200

20 + 400
=

40

100
; 

2𝑥 + 200 = 80 + 160; 

2𝑥 = 240 − 200; 

2𝑥 = 40; 

𝑥 =
40

2
; 

𝑥 = 20 %. 

Демак, бу усулда ҳам масаламиз жавоби биринчи эритманинг 

концентрацияси 20% бўлганини ҳисоблаб топдик. [3] 

“Конверт” усули. Бу масалани ечишда янада қулай бўлган усуллардан 

бири “Конверт” усули бўлиб, шу усул билан ҳам ҳисоблаб топамиз. 

Конверт усулида биз маълум сонларни диоганал ҳолда жойлаштирамиз. 

Бунда биринчи эритма фоизи номаълум бўлганлиги сабабли сон 

қўйилмайди, иккинчи эритма фоизи 50% дан тайёр эритма фоизи 40% 

айирсак, диоганал бўйича 10 гр эритма келиб чиқади. Масалада 200 гр 

эритмага 400 гр эритмани қўшганимизда 40% ли эритма ҳосил бўлди. 10 

гр эритмага қанча эритма қўшганимизда 40% ли эритма ҳосил бўлишини 

пропорция орқали ҳисоблаб топамиз. 

х =
10 ∗ 400

200
= 20. 

Демак, х=20 экан. Жавобни х ни ўрнига қўйиб ҳисоблаганимизда:  40% - 

20=20% . Дастлабки эритмамиз 20% лиги аниқланди [1]. Учинчи усулда 

ҳам бу 20% ли KCl эритмаси бўлганлигини ҳисоблаб топдик. 

Юқоридаги усуллардан фойдаланиб ҳисоблаб топиш қулай ва вақт 

кам сарфланиши билан ажралиб туради [20]. Эритмаларни 

концентрациясини ифодалашнинг турли типлари бўлиб, биз фақат фоиз 

концентрацияни топиш бўйича 3 хил усулдан фойдаландик. 

Эритмаларнинг мольял, мольяр ва нормал концентрацияларга оид 

масалаларни ечишда ҳам бир қанча қулай усуллар мавжуд.  

